
 

Publicaziuns dalla vischnaunca, jamna 13 

 
 
Damonda da baghegiar 
2014-1013.000 
 

Datum dalla publicaziun: 28 da mars 2014 
Il patrun: Fundaziun «Tür auf – mo vinavon», Via Raveras 25, 7180 Disentis/Mustér 
Il representant: Fundaziun «Tür auf – mo vinavon», Via Raveras 25, 7180 Disentis/Mustér 
Object: Nova plazza da giug cun baghetgs da menaschi, parcella 2201, Via dalla Stampa, 
7180 Disentis/Mustér¨ 

 
• Ils plans da construcziun ein deponi tier l’administraziun communala. 
• L’investa publica cuoza 20 dis dapi il datum dalla publicaziun. 
• Eventualas protestas encunter sura damonda da baghegiar ein d’inoltrar a scret enteifer 20 dis 
all’instanza da baghegiar, caum postal 57, 7180 Disentis/Mustér. La protesta sto esser motivada e 
suttascretta dil recurrent ni da siu representant. 
 
Disentis/Mustér, ils 25 da mars 2014 
Uffeci da baghegiar Disentis/Mustér 
 

 
 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau suandonts 
projects: 
 

Nr. 2014 – 2015.000 
Gion Albin-Arpagaus, Via Funs-Dado 3, 7180 Disentis/ Mustér; storas pil curtin d’unviern, 
baghetg sin parcella 671, Via Funs-Dado 3, 7180 Disentis/Mustér 
 
Nr. 2014 – 2018.000 
Christoph e Mariette Berger-Zumbühl, Via da Scola 12, 7180 Disentis/Mustér; sanaziun dal-
la deflussiun pil tetg, casa sin parcella 691, Via da Scola 12, 7180 Disentis/Mustér 
 
Nr. 2014 – 2020.000 
Ludivic Venzin, Via Raveras 8, 7180 Disentis/Mustér; replazzament d’ina finiastra cun in 
esch, adattaziuns internas, casa sin parcella 818, Via Raveras 8, 7180 Disentis/Mustér 
 
Nr. 2014 – 2023.000 
Cuminonza da proprietad en condomini Disentiserhof, Via Disentiserhof 1, 7180 Disen-
tis/Mustér; midada d’intent endrizzar els locals pils tancs d’ieli partiziuns da tschaler, 
baghetgs sin parcella 1002, Via Disentiserhof, 7180 Disentis/Mustér 
 
Nr. 2014 – 2024.000 
Willi Huonder-Giossi, Via Glaretsch 14, 7186 Segnas; sanaziun dil tetg dalla tegia, parcella 
3868, Plaun Menisch, 7186 Segnas 

 
Encunter quellas decisiuns san ins protestar a scret enteifer 20 dis dapi la publicaziun alla supras-
tonza communala. 
 
Disentis/Mustér, ils 24 da mars 2014 
Uffeci da baghegiar Disentis/Mustér 

Lubientscha da baghegiar 
 
L’instanza da baghegiar ha concediu suandontas lubientschas da baghegiar: 
 
Nr. 2013 – 1054.000 
Umberto Zanin-Monn, Via Acletta 31, 7180 Disentis/Mustér; sanaziun dil baghetg annex cun midada 
da diever, casa sin parcella 1814, Via Plaun-Sut 3, 7180 Disentis/Mustér 
 
Nr. 2014 – 1003.000 
Fargliuns Simonet, c/o Daniel Simonet, Kirchgasse 39, 8907 Wettswil; sanaziun totala dalla mesa 
casa, parcella 2178, Via Crestas 16, 7183 Mumpé Medel 
 
Disentis/Mustér, ils 24 da mars 2014 
Uffeci da baghegiar Disentis/Mustér 
 

 
 
Via Dulezi 
Post per la rimnada da rumians 
 
En connex cun la realisaziun dalla surbaghegiada sin parcella 632 vegn il post da rimnada sligiaus 
transitoriamein. Duront il temps da baghegiar sa vegnir fatg diever dil plaz alla Via Sontga Gada (sur 
santeri) ni la suschna davos Halla Cons. 
 
Culs patruns dalla surbaghegiada sin la parcella 632 eis ei stau pusseivel d’anflar ina nova sligiaziun. 
Suenter che la surbaghegiada ei finida sa vegnir mess a disposiziun in niev plaz da rimnada a Dulezi. 
 
Nus engraziein als vischins per la pazienzia e capientscha duront il temps da baghegiar.  
 
Uffeci da baghegiar 
 

 
 
Lenna da brisch 
 
Damondas per lenna da brisch (pégn ni faua) ein da far en scret entochen ils 14 d’avrel 2014 agl  
uffeci forestal dalla vischnaunca da Mustér, Simon Cathomen, caum postal 57, 7180 Disentis/Mustér 
ni per e-mail; uaul@disentis.ch cun suandontas indicaziuns: sortiment giavischau (lenna sort ni lenna 
fendida /resgiada) ed il quantum. Sin giavisch vegn la lenna era furnida franco a casa.  
 
Uffeci forestal Disentis/Mustér 
 

 
 
Fiera tessinesa 
 
Dumengia, ils 30 da mars 2014 ha liug ina fiera tessinesa. Ils stans vegnan endrizzai sin il parcadi 
ad Acla da Fontauna denter la Via Alpsu e la Via Acletta. 
 
La fiera ha liug mintgamai naven dallas 11.00 entochen allas 20.00.  
 
Administraziun communala 
 
 
 
 
 
 
 
 
 
Controlla da habitonts 

Mortori 
 
Anna Jacomet-Cathomas, naschida ils 3 da zercladur 1937, morta ils 19 da mars 2014 
 
Valentin Huonder-Jacomet, naschius ils 7 da mars 1925, morts ils 23 da mars 2014 
 

 
 
Sera da geniturs: «Nova lescha da scola»¨ 
 
Dapi igl uost 2013 ei la nova lescha da scola dil cantun Grischun en vigur.¨ 
 
Mardis, ils 8 d’avrel 2014 allas 19.30 en halla Cons envida la scola da Mustér tuts geniturs ed inte-
ressai cordialmein ad ina sera d’informaziun en quei connex. Ils inspecturs da scola Alexi Nay e Vigeli 
Jacomet vegnan a presentar las midadas las pli impurtontas entras la nova lescha da scola, denter 
auter: 
 
• temps da bloc 
• structuras dil di 
• promoziun integrativa 
 
Naturalmein haveis Vus era la pusseivladad da tschentar damondas en caussa. 
 
Kai Hinrichsen, meinascola Mustér 
 

 
 
Pleiv s. Gions Mustér 
 
Invit alla radunonza generala dalla pleiv s. Gions, venderdis, ils 4 d’avrel allas 20.15 en halla 
Cons. 
 
Tractandas: 
 
1. Beinvegni ed elecziun da dus dumbravuschs 
2. Protocol dalla davosa radunonza generala 
3. Elecziuns 
4. Rapport dil president dalla pleiv 
5. Rapport dil cussegl pastoral 
6. Rapport dil president dalla caplania Segnas 
7. Rapport da quen: Baselgia s. Gions 
8. Rapport da quen: Pervenda s. Gions 
9. Rapport da quen: Baselgia Cavardiras 
10. Rapport dils revisurs 
11. Preventivs e fixar il pei da taglia 
12. Orientaziuns 
13. Casa pervenda veglia 
14. Undraziuns 
15. Varia 
 
Suenter radunonza porscha la pleiv a tuts in sempel refrestg. 
 
Cordiala invitaziun a tuts 
 
la suprastonza dalla Pleiv s. Gions/Mustér 

Apparats d’udida 
 
Gliendisdis, ils 31 da mars 2014 saveis Vus schar schubergiar e regular Vies apparat d’udida el 
Center da sanadad Sursassiala SA a Mustér, Via Cons 11, naven dallas 14.00–16.00. 
 
L’uniun Pro Audito Cuera cun signur Arthur Jacomet fa quei survetsch per tuts interessents gratuita-
mein. 
 
Cordiala invitaziun  
 
Center da sanadad Sursassiala SA 
 

 
 
Vischinadi Segnas/Mompé Tujetsch e corporaziun d’arrundaziun Segnas 
 
Invit ad ina sera d’informaziun e discussiun venderdis, ils 28 da mars 2014 allas 20.15 en casa 
da scola Segnas. 
 
Tractandas: 
 
1. Beinvegni 
2. Informaziun megleiraziun Segnas (niev; meglieraziu funsila e buca mo sanaziun da vias sco tochen 
ussa previu) 
3. Surpassadis MGB (cunzun staziun Segnas denton era ulteriurs) 
4. Discussiun 
5. Varia 
Las suandontas persunas ein presentas: Vischnaunca Mustér 
– Francestg Cajacob, president communal, meglieraziun Mustér 
–Walter Deplazes, president, meglieraziun Mustér 
– Martin Bundi, representant uffeci d’agricultura e geoinformaziun 
– Conrad Derungs, planisader Matterhorn Gotthard Bahn (MGB) 
– Iso Mazzetta, inschegner e planisader 
 
Cordialmein envida 
 
la suprastonza dil vischinadi Segnas e la suprastonza dalla corporaziun d’arrundaziun Segnas 
 
 

 
 
Center sursilvan d‘agricultura Mustér 
Resvegl dil graun en Surselva? 
 
Mesjamna, ils 2 d’avrel 2014, 20.15 el Center sursilvan d‘agricultura Mustér 
 
• Il svilup dalla cultura dil graun en Surselva 
• Schanzas cun la nova politica agrara 
• La fiera per graun alpin 
• Diever da maschinas 
 
Ei refereschan: Batist Spinatsch, menader dil ressort cultivaziun da plontas Plantahof, Maria Egenolf, 
meinafatschenta Gran Alpin, Renzo Blumenthal, cuminonza da maschina da scuder Lumnezia. Pus-
seivladad da cumprar e degustar products da Gran Alpin. Entrada libra, collecta.  
 
Cordial beinvegni a quell’occurenza publica!  
 
www.agricultura.ch, tel. 081 936 48 00. 

Uniun da dunnas Mustér 
Fletrar folets (Wichtel) 

 
Menadra: Annamaria Schnoz 
Liug: Gassa da Cuoz 25 Segnas 
Temps: 19.00–22.00 
Datum: Naven dils 3 d’avrel mintgamai gliendisdis e la gievgia, 4–5 ga. 
Annunzias: Las annunzias pren bugen encunter tochen ils 31 da mars 2014, Annamaria 
Schnoz, 079 398 77 68. 

 

 
 
Radunonza alp Cristallina 
 
Radunonza generala dils possessurs da dretgs alp Cristallina,  ils 29 da mars 2014, allas 20.15 el 
Hotel Alpsu Disentis/Mustér. 
 
Tractandas: 
1. Beinvegni 
2. Elecziun d’in dumbravuschs 
3. Prelecziun  dil protocol ed approbaziun  
4. Render quen 2013 
5. Rapport dils revisurs ed approbaziun dil quen 
6. Fixar il tscheins dils dretgs per 2014 
7. Rapport dil president 
8. Varia 
 
Suenter radunonza vegn purschiu als presents ina tscheina. A stedia partizipaziun envida  
 
La suprastonza 
 

 
 
Forum cultural internaziunal Mustér (FCIM) 
 
Radunonza generala 2014 
 
Mesjamna, ils 16 d’avrel 2014, allas 19.30 en canzlia communala plaun terren a Mustér. 
 
Cordialmein envida  
la suprastonza 
 

 
 
Secziun da catschadurs Péz Alpetta 
 
Radunonza da tgira dalla Secziun da catschadurs Péz Alpetta venderdis, ils 11 d’avrel 2014, allas 
20.15 el hotel «Alpsu». 
 

 
 
Alp Nalps Tegia Miez 
 
Radunonza generala dils dretgs e dalla chischada alp Nalps Tegia Miez, sonda, ils 5 d’avrel 
2014, 20.00 en l`ustria Crestas Segnas. 
 
Suenter radunonza vegn offeriu in pign puschegn.  
 
A stedia partizipaziun envida  
la suprastonza 

Corporaziun d’aua «Las Fontaunas» 
Mumpé-Medel 
 
Invit alla radunonza generala, sonda ils 5 d’avrel 2014 allas 20.00 el local dall’uniun da scursalar. 
 
Tractandas: 
 
    Beinvegni 
1. Elecziun dumbravuschs 
2. Prelecziun ed approbaziun dil protocol dils 13.4.2013 
3. Rapport dil president 
4. Rendaquen, rapport dils revisurs e dar scarica 
5. Orientaziun project 
6. Taxas annualas 
7. Program da lavur 
8. Varia 
 

 
 
Uniun samaritana Mustér 
 
L’acziun da spender saung per donaturas e donaturs dallas vischnauncas da Medel e Mustér ha liug 
gliendisdis, ils 7 d’avrel 2014 dallas 18.00–20.00 en halla Cons. Nus engraziein grondamein per 
quei bien survetsch en favur da malsauns e disgraziai e sperein sin ina stedia participaziun. 
 
Cordial beinvegni  
Uniun samaritana Mustér 
 

 
 
Uniun da dunnas Mustér 
Mummas cun affons pigns 
Suentermiezdi da Pastgas 
 
Cordialmein envidein nus en ils affons cun lur mummas, mesjamna, ils 9 d’avrel 2014 per far lieurs 
da Pastgas da pasta. Nus sentupein avon l’entrada dalla claustra allas 14.00. Annunzias pren Natha-
lie Lutz sut tel. 081 947 61 94 bugen encunter entochen ils 6 d’avrel 2014.  
 
Sin Vossa partizipaziun selegra 
Mummas cun affons pigns Mustér 
 

 
 
Uniun da dunnas Mustér 
Mummas cun affons pigns 
Seruschnar – paterlar – termagliar$ 
 
Tut ils affons da 0 entochen 3 onns cun lur mummas e fargliuns ein cordialmein beinvegni mesjamna 
ils 28 da mars 2014, dallas 15.00–16.30 per passentar in bi suentermiezdi da cumpignia el local Art-
gin. Per damondas ni sclariment stat Nathalie Lutz, Tel. 081 947 61 94 bugen a disposiziun.Mummas 
cun affons pigns Mustér. 

 


